თავი VII	
 შვებულება ორსულობის და მშობიარობის გამო, შვებულება მამობის გამო, შვებულება ბავშვის მოვლის გამო,  და დამატებითი შვებულება ბავშვის მოვლის გამო
მუხლი 37. შვებულება ორსულობის და მშობიარობის გამო, შვებულება მამობის გამო, შვებულება ბავშვის მოვლის გამო
1. ორსულობის შესახებ სამედიცინო ცნობის წარდგენის საფუძველზე, ორსულ ქალს თავისი მოთხოვნის საფუძველზე ეძლევა  შვებულება ორსულობის და მშობიარობის გამო, და შვებულება ბავშვის მოვლის გამო 730 კალენდარული დღის ოდენობით.
2. ორსულობის და მშობიარობის გამო შვებულების ხანგრძლივობაა 126 კალენდარული დღე, ხოლო მშობიარობის გართულების ან ტყუპის შობის შემთხვევაში – 140 კალენდარული დღე.
3. დასაქმებულს უფლება აქვს ორსულობის და მშობიარობის გამო შვებულება გადაანაწილოს მშობიარობამდე და მის შემდგომ პერიოდზე. დასაქმებულს ეძლევა ორსულობის და მშობიარობის გამო შვებულება არანაკლებ 14 კალენდარული დღის ოდენობით. 
4. დასაქმებულს, რომელიც გახდა მამა, უფლება აქვს მოითხოვოს ანაზღაურებადი შვებულება მამობის გამო ბავშვის დაბადების დღიდან 14 კალენდარული დღის ოდენობით. დასაქმებულს მამობის შვებულებით შეუძლია ისარგებლონ ერთჯერადად და ბავშვის დაბადებიდან 30 კალენდარული დღის განმავლობაში.	Comment by Author: მამობის გამო შვებულების შემოტანის შესაძლებლობა - საბჭოს 2006 წლის 5 ივლისის დირექტივა 2006/54/EC, მუხლი 16
5. დასაქმებულს თავისი მოთხოვნის საფუძველზე ეძლევა ბავშვის მოვლის გამო შვებულება 604 კალენდარული დღის ოდენობით. ასეთ შემთხვევაში, დასაქმებული ვალდებულია ორი კვირით ადრე გააფრთხილოს შესაბამისი დამსაქმებელი ბავშვის მოვლის გამო შვებულების აღების შესახებ. 	Comment by Irma Gelashvili: თუ ვერ გააფრთხილა? ჯერ დედამ აიღო და უცბად გადაწყვიტეს, რომ მამამ ისარგებლოს. თან აქ ნაწილ-ნაწილ გამოყენებაზეც გვაქვს პრობლემები.
6. ბავშვის მოვლის გამო შვებულებიდან ანაზღაურებადია 60 კალენდარული დღე. ამ პუნქტით გათვალისწინებული 30 კალენდარული დღით სარგებლობა არის დედის არაგადაცემადი უფლება, დარჩენილი 30 კალენდარული დღით სარგებლობა არის მამის არაგადაცემადი უფლება. 	Comment by Author: თითოეული მშობლობისთვის ოთხი თვე არაგადაცემადი უფლება (1 თვე აუცილებლად) - საბჭოს 2010 წლის 8 მარტის დირექტივა 2010/18/EU, დანართი, მუხლი 2(2). 
7. ორსულობის და მშობიარობის გამო შვებულების და ბავშვის მოვლის გამო შვებულების ანაზღაურებადი ნაწილებით ბავშვის დედა და მამა ერთდროულად ვერ ისარგებლებენ. აღნიშნული პუნქტი არ ვრცელდება შემთხვევებზე, როდესაც ჯანმრთელობის მდგომარეობის გაუარესების გამო ბავშვის დედა მოთავსებულია სამედიცინო დაწესებულებაში. 
8. დასაქმებულს უფლება აქვს გამოიყენოს ორსულობის და მშობიარობის გამო შვებულება, მამობის გამო შვებულება დამსაქმებელთან მუშაობის ხანგრძლივობის მიუხედავად.
9. დასაქმებულს უფლება აქვს ორსულობის და მშობიარობის გამო, მამობის გამო, ასევე ბავშვის მოვლის გამო შვებულების დასრულების შემდეგ დაბრუნდეს იგივე სამუშაოზე იმავე შრომითი პირობებით, ასევე ისარგებლოს ნებისმიერი გაუმჯობესებული შრომითი პირობებით, რომლის მიღების უფლებაც მას ექნებოდა სამუშაოზე ყოფნის შემთხვევაში შვებულების პერიოდისათვის.	Comment by Irma Gelashvili: ორსულობის, მშობიარობისა და ბავშვის მოვლის გამო შვებულებიდან დაბრუნება
ქალს, რომელიც იმყოფება შვებულებაში ორსულობის, მშობიარობისა და ბავშვის მოვლის გამო, უნდა ჰქონდეს შვებულების პერიოდის გასვლის შემდეგ სამსახურში მის თანამდებობაზე ან ტოლფას თანამდებობაზე დაბრუნების უფლება იმ პირობებით, რომლებიც მისთვის ნაკლებ ხელსაყრელი არ არის, და ასევე უფლება ისარგებლოს ნებისმიერი გაუმჯობესებული სამუშაო პირობებით, რისი უფლებაც მას ექნებოდა სამუშაოზე არყოფნის პერიოდში.


მუხლი 371. შვებულება ბავშვის მკვდრადშობის შემთხვევაში
[bookmark: part_31]მკვდრადშობის, ასევე დაბადებიდან 8 კვირის განმავლობაში ბავშვის გარდაცვალების შემთხვევაში დედას უფლება აქვს ისარგებლოს ორსულობის და მშობიარობის გამო ანაზღაურებადი შვებულებით ბავშვის დაბადებიდან 12 კვირის განმავლობაში. დასაქმებულს ამ პუნქტით გათვალისწინებულ შვებულება ეძლევა არანაკლებ 14 კალენდარული დღის ოდენობით.    
მუხლი 372. ექსტრაკორპორალური განაყოფიერების შედეგად გაჩენილი ბავშვის მოვლის გამო შვებულება
დასაქმებულს თავისი მოთხოვნის საფუძველზე ეძლევა ექსტრაკორპორალური განაყოფიერების შედეგად გაჩენილი ბავშვის მოვლის გამო შვებულება ბავშვის დაბადებიდან 604 კალენდარული დღის ოდენობით. ამ შვებულებიდან ანაზღაურებადია 126 კალენდარული დღე. ამ პუნქტით გათვალისწინებული ანაზღაურებადი ნაწილიდან 30 კალენდარული დღით სარგებლობა არის დედის არაგადაცემადი უფლება, ასევე დარჩენილი 30 კალენდარული დღით სარგებლობა არის მამის არაგადაცემადი უფლება.	Comment by Nutsa Kashakashvili: შესაძლებელია მსგავს დამატებაზე მსჯელობა: დასაქმებულს, რომელიც არის ექსტრაკორპორალური განაყოფიერების შედეგად დაბადებული ბავშვის გამჩენი ქალი, თავისი მოთხოვნის საფუძველზე ეძლება ორსულობის და მშობიარობის გამო შვებულება 14 კალენდარული დღის იდენობით.
მუხლი 38. შვებულება შვილად აყვანის გამო
დასაქმებულს, რომელმაც იშვილა 10 წლამდე ასაკის ბავშვი, თავისი მოთხოვნის საფუძველზე ეძლევა ბავშვის მოვლის გამო შვებულება ბავშვის დაბადებიდან 604 კალენდარული დღის ოდენობით. ამ შვებულებიდან ანაზღაურებადია 126 კალენდარული დღე. ამ პუნქტით გათვალისწინებული ანაზღაურებადი ნაწილიდან 30 კალენდარული დღით სარგებლობა არის დედის არაგადაცემადი უფლება, ასევე 30 კალენდარული დღით სარგებლობა არის მამის არაგადაცემადი უფლება. 
მუხლი 39. ორსულობის და მშობიარობის შვებულების, მამობის გამო შვებულების და ბავშვის მოვლის გამო შვებულების ანაზღაურება
ორსულობის და მშობიარობის გამო შვებულების სრული ხანგრძლივობა, მამობის გამო შვებულების სრული ხანგრძლივობა, 37-ე მუხლის მეშვიდე პუნქტში, 371-ე მუხლში, 372-ე მუხლში, და 38-ე მუხლში მითითებული ბავშვის მოვლის გამო შვებულება ანაზღაურდება საქართველოს სახელმწიფო ბიუჯეტიდან, საქართველოს კანონმდებლობით დადგენილი წესით. ორსულობის და მშობიარობის გამო შვებულების, მამობის გამო შვებულების და ბავშვის მოვლის გამო შვებულების  პერიოდზე გასაცემი ფულადი დახმარების ოდენობაა დასაქმებულის თვიური საშუალო შრომის ანაზღაურების 80 პროცენტის ოდენობით. თვიური საშუალო შრომის ანაზღაურება გამოითვლება შესაბამისი შვებულების გამოყენებამდე შრომითი ურთიერთობის უკანასკნელი სამი თვის მონაცემებით. დამსაქმებელი და დასაქმებული შეიძლება შეთანხმდნენ დამატებით ანაზღაურებაზე.
[bookmark: part_33]   მუხლი 40. დამატებითი შვებულება ბავშვის მოვლის გამო
 1. დასაქმებულს თავისივე თხოვნით, უწყვეტად ან ნაწილ-ნაწილ, მაგრამ არანაკლებ წელიწადში 2 კვირისა, ეძლევა ანაზღაურების გარეშე შვებულება ბავშვის მოვლის გამო – 12 კვირის ოდენობით, სანამ ბავშვს შეუსრულდება 5 წელი.
2. ბავშვის მოვლის გამო დამატებითი შვებულება შეიძლება მიეცეს ნებისმიერ პირს, რომელიც ფაქტობრივად უვლის ბავშვს.
[bookmark: _GoBack]დასკვნითი დებულებები
მუხლი X. კანონის ამოქმედება
1. ეს კანონი, გარდა ამ კანონის 37-ე-მე-40 მუხლებისა, ამოქმედდეს გამოქვეყნებისთანავე.
2. ამ კანონის 37-ე-მე-40 მუხლები ამოქმედდეს 2020 წლის 1 აგვისტოდან.
